
Szenespill fir Mäertensdag 2003


Et ass ziemlech daischter op der Bühn  aganz daischter am Sall. Wann de Rido, opgeet, setzt e Scoutscheff do um Buedem ronderem e Lagerfeier ( Girophare mat Holz) , an en Trapp Scouten ( all an Uniform) lëmmelen op hiren Still ronderem d’Feier, awer sou, datt een se all geseit. Hannen am Fong vun der Bün steet e Bild vum Martin, mat enger décker Kärz derbei, déi brennt. Eng ganz Retsch kleng Kärzen stinn virdrun, sinn awer nach aus. Eng Rëtsch Scouten vun all Gréisst halen sëch bereet vir op d’Bühn ze kommen a mat ze spillen. De Scoutscheff seet zou de Kanner beim Feier:

	Scoutscheff
	Scouts ëmmer:
	

	Scouten.
	Bereet.
	

	Scoutscheff
	Kanner , haut ass Mäertensdag, d’Fest vun eisem Patréiner, dem hellegen Martin vun Tours. Eis Traditioun verlangt,dass mir eis haut mat der Geschicht vun dem groussen an hellege Mann auserneensetzen.  Ech hun Iech hei eng flott Beschreibung mat bruecht, fir dem Martin sein bekannteste Geste, seng Mantelspende , virun méih wéi 1600 Joer, deemols am Wanter virun der Staadt Amiens.
	

	De Cheff hëllt ëmständlech e grousst Buch a, schléit et op a fänkt feierlech un ze liesen un ze liesen: D’Scouten gaapsen demonstratif a maachen sech et bequem.

	Scoutscheff
	Vom heiligen Martin 
  An einer Straßenecke kauerte ein Mann auf der kalten Erde; der hatte nur ein Tuch um die Lenden geschlungen, nichts sonst trug er im eisigen Wind.  Der Mann streckte nicht wie andere Bettler eine zitternde Hand bittend aus, und auch seine Lippen bewegten sich nicht.  Die Haut seines hageren Leibes war bläulich von der grausamen Kälte; wie ein Erfrorener saß der Mann da. 
 Aber seine Augen schauten die vorüberhastenden Menschen genau an, und eine große Traurigkeit lag um Augen und Mund.  Der Mann mußte einmal sehr schön gewesen sein; jetzt durchfurchten viele Falten sein ganzes Gesicht.  Schon lange saß der Mann still da und sagte kein Wort.  Er sah nur auf die Menschen, die vorübereilten, und wartete auf ihre Hilfe. 
 Viele Menschen sahen den Mann nicht und gingen achtlos vorbei.  Viele gab es auch, die sahen ihn, aber sie schämten sich vor den Leuten, sich niederzubeugen zu einem so elenden Mann; und so gingen auch sie vorbei. 
 Da kam ein Mann auf einem Pferd daher.  Der hielt sein Pferd an, spannte mit dem Arm seinen Mantel aus und schnitt ihn mit dem Schwert in zwei gleiche Teile.  Er beugte sich seitlich vom Pferd herab und ließ eine Hälfte des Mantels behutsam zu dem Frierenden niedergleiten.  Dann schlang der Reiter die andere Hälfte um seinen Leib und verschwand in der Menge.  Dieser Reiter war Martin, den man später den heiligen Martin nannte. 
	

	De Cheff leet d’Buch op d’Sait, a kuckt erwardungsfrouh op seng Scouten.
	

	1 Scout
	 Cheff Pak an, dat do ass dach  kaale Kaffi. Dat kennen mir dach alles schon lang.Dat hängt eis schon zu den Oueren eraus.
	

	2 Scout
	 Jo, dat do ass  déi selwecht Geschicht wéi d’läscht Joer,
	

	1 . Scout
	 An d’viirläscht Joer
	

	2. Scout
	An d’viir-viir-läscht Joer
	

	1 Scout
	An d’vir-vir-vir-läscht Joer
	

	2. Scout
	Jo , zanter dass mir an de Scouten sinn héieren mir op dësem Daag  ëmmer déi nämlecht Story. An daat bei deem flemssegen Novemberwieder.  Et ass fir depressif ze ginn
	

	Scoutscheff 
	Ma wéi, ma waat. Waat ass dann an Iech gefuer?  Dat do ass jo Meuterei, dat ass eng Revolutioun. Waat soen ech, dat do ass Anarchie,daat ass  de Chaos. Jo si mir dann hei bei der FNEL ? A wuer féiert dat hin? 
	

	1 Scout
	 Chef lo al awer mol d’Loft un:  Du kriss jo nach e Schlag, wann’s Du Dëch sou opreegs.
	

	2. Scout
	Jo firwaat geheis Du Dech dann sou an d’Broscht? Et ass dach neischt geschitt ausser datt mir festgestallt hun dass Du nees déi nämlecht al Kamelle ausgegruewen hues, wéi nach all Joer zanter der franséischer Revolutioun.
	

	Scoutscheff
	Jo an? Waat ass dann dorun nët gudd? Och wann d’Geschicht aal ass, duerfir ass se awer nëtt manner richteg. Ass et da villeicht meng Schold, dat den hellege Mäerten onbedengt huet missen virun sou langer Zeit liewen?
	

	1 Scout
	Neen, daat wuel nëtt. Mais doran leit jo grad de Probleem fir eis. Et passt einfach nëtt méih an eis Zeit. 
	

	2. Scout
	Jo genau. Et reiden eben keng Leit méih mat Schwert a langem Mantel duerch d’Stadt. An Heescheleit, déi plakesch doleien an no engem futisse Mantel verlangeren hun ech och nach keng gesinn.
	

	1 Scout
	Eben, an , déi Heescheleit vun haut hun léiwer Suen eng Fläsch Wein oder en Joint  wéi e Stéckvun engem  Mantel.
	

	Scoutscheff
	Waat Dir do eppes zesummentootz. D’Geschicht vum hellege  Mäerten geet nun eben esou, datt hien um Pärd dokënnt a ,mat sengem Schwert sein Mantel deelt. Do kann ech och neischt änneren. Se spillt virun 1600 Joer an du waren d’Rollen eben sou verdeelt. Wann se haut géif spillen, da kéim de Mäerten villeicht op engem décke Motto dohier, a géif seng Liederjacket mam Täschemesser deelen. 
	

	2. Scout
	Voila, lo kommen mir de Wouerecht schons e Stéck méih no.
	

	Scoutscheff
	Wéi mengst de dat ?
	

	2. Scout
	Maja. Virwaat verziels Du eis da gär d’Geschicht vun dem helleg Mäerten.? 
	

	Scoutscheff
	Majo well mir hien als eise Patréiner gewielt hun, a wellDir, ech mengen mir, also mir alleguer vun eisem Grupp sech sollen un him e Viirbild huelen an och esou maachen wéi den hellege Märten.
	

	1 Scout
	Ah , also mir sollen och eis Jacketten a Mäntel futti schneiden an d’Stécker verdeelen? Mein léiwe Cheff, da kriss de awer verschärften Diskussiounen mat menger Mamm. A mat der ass a Punkto Kleeder knaschteg oder futti maachen nëtt gudd Kiischten iessen, daat soen ech der.
	

	2. Scout
	Ma neen. Bleiwt dach emol sérieux. Dat mam hellege Mäerten als Viirbild ze huelen, dat ass jo eng gudd Saach. Mais virwaat kanns de eis dann nëtt eng Geschicht virdroen, déi eis weist wéi e modernen Mäerten ka  sinn.
	

	Scoutscheff
	Jo meeeh…….. a wou soll ech der dann eng hierkréien?              Kratzt sech um Kapp.
	

	1 Scout
	Ja, dat wier séier interessant mol ze gesinn, wéi,mir et  dem Mäerten   nomaachen kënnen ,  haut Anno 2003 . Wou mir nemmen  Scouten, Kanner a Jugendlecher sinn,, déi keng Pärd, kee Schwert a keen sou en Mantel wéi eng Decken hun.
	

	2. Scout
	Ouh cool. Amplatz eis eng moralesch Story ze zielen an eis dann mat dem Gespréich vun Viirbild huelen eleng ze loossen kéins de eis jo mol wirklech weisen, wéi’s Du  ( weist op de Chef, deen erschreckt zeréckfiert)  hellege Mäerten spills an dengem Alldag oder wéi mir dat praktesch maachen sollen.
	

	
	De Chef bliedert ganz verdaddert a sengem Buch
	

	Scoutscheff
	Dir hudd gudd rieden,  hei steet awer neischt sou dran.
	

	1 Scout
	Dat do ass jo wéi beim Fähnlein Fieselschweif an der Micky Maus. Soubal hirt schlaut Buch um En nass, sinn se erschoss. 
	

	2. Scout
	Schéine Cheff. 
	

	Scoutscheff
	Ma ,  ma ,  dir stellt awer och Usprëch haut . Sou eppes hun se eis op der Formatioun nëtt gewisen. Wou soll en einfache Scoutscheff do nach matkommen.. Do sinn ech lo awer ganz iwerfroot.
	

	1 Scout
	Ma da pass mol op. Da ginn mir Scouten Dir lo mol eng Leçon.
	

	Sie sprangen op, man d’Feier aus a ruffen an de Sall: da stellen sie sech op déi riets Sait de Cheff zou de Leit
	

	2. Scout
	Explorer. Kommt erbei. Mir mussen d’Chefféquippe dépannéieren. Sie sinn gudd an der Theorie, mais mam prakteschen hu sie et nëtt esou. Kommt mir weisen hinnen mol, wou eis den hellege Mäerten scho begéint ass, a wou mir selwer sou kënne sinn.
	

	Vun der lénkser  Sait kënnt e Scout a weist e Schëld dodrop steet: „  Um Camp“
	

	
	2 Scouten kommen op d’Bühn, sie sinn um Hike ( a weisen en Ziedel wou Hike dropsteet) sie ginn lues ronderem , wéi wann sie schons laang ënnerwee wieren an déck midd sinn.  Sie bleiwen stoen, reiwen sech de Schwees vun der Stiir, deen een drénkt  aus sengem Bidon, deen aneren beklot sech sein wier eidel. Deen een gëtt dem aneren aus sengem Bidon ze drénken.       Da schléit e Gong D’Scouten ginn no hannen bei déi grouss Kärz a fänken eng kleng Kärz un an huelen se mat an de Sall. 
	

	Scoutscheff
	Ah jo, dat hun ech och scho gesinn
	

	
	2 aner  Scouten kommen op d’Bühn, sie sinn och  um Hike ( a weisen en Ziedel wou Hike dropsteet) sie ginn lues ronderem , wéi wann sie schons laang ënnerwee wieren an déck midd sinn.  Sie bleiwen stoen, reiwen sech de Schwees vun der Stiir, deen klengsten  bekloot sech hien hätt de Réck esou wéi a géi sein Rucksaak nëtt méih pakken  Deen  aneren hëllt dem klengen sei Rucksaak a sie ginn lues weider    Da schléit e Gong D’Scouten ginn no hannen bei déi grouss Kärz a fänken eng kleng Kärz un an huelen se mat an de Sall.
	

	Scoutscheff
	Weist op d’Kanner:                    Tiens, do hätte en och drop komme kënnen.
	

	Vun der lénkser  Sait kënnt e Scout a weist e Schëld dodrop steet: „  An der Schoul“
	

	
	2 Scouten kommen op d’Bühn, sie sinn an der Schoul .  Sie treffen openeen. Deen een léist de Kapp hänken .Et geseit een datt hien déck d’Flemm huet. Hien erzielt dem aneren, datt hien eng déck Datz eremkritt huet. De Kolleg tréischt hien, gett himm eng Kamell a proposéiert him seng Hëllef fir déi nächst Prüfung ze léieren.   Da schléit e Gong D’Scouten ginn no hannen bei déi grouss Kärz a fänken eng kleng Kärz un an huelen se mat an de Sall.
	

	Scoutscheff
	Weist op d’Kanner dann op sech, :                     Dat hun ech jo déi ganz Zeit gemengt.
	

	Vun der lénkser  Sait kënnt e Scout a weist e Schëld dodrop steet: „  Op der Spill plaatz“
	

	
	3 Scouten kommen op d’Bühn, sie sinn op der Spillplaatz .  Sie hun e Ball derbei a spillen zu 2 Den drëtten steet eléng op der sait Deen 1 freet deen aneren op sie den friemen nëtt solle matspillen loossen. Den 2ten wëllt fir d’éischt nëtt. Mais den 1ten iwerzeegt hien  arifft den 3ten och an de krees fir ze spillen  Da schléit e Gong D’Scouten ginn no hannen bei déi grouss Kärz a fänken eng kleng Kärz un an huelen se mat an de Sall.
	

	Scoutscheff
	Weist op d’Kanner a mëscht ganz dichteg, wéi wann hien eppes färdeg bruecht hätt

	Vun der lénkser  Sait kënnt e Scout a weist e Schëld dodrop steet: „  am Bus“
	

	
	2 Scouten kommen op d’Bühn, sie sinn Bus  1 setzt den 2ten steet do mat engem Kuerf an der Hand an hält sech un an et geseit een datt hien grouss Méih huet stoen ze bleiwen am Gewackels vum Bus. Deen de setzt steet op a bidd der Bomi, d’Plaatz un.   Wann déi setzt da schléit e Gong D’Scouten ginn no hannen bei déi grouss Kärz a fänken eng kleng Kärz un an huelen se mat an de Sall.
	

	Scoutscheff
	Weist op d’Kanner a mëscht ganz dichteg,     daat si meng Explorer, dat mierkt enn  he? 
	

	Vun der lénkser  Sait kënnt e Scout a weist e Schëld dodrop steet: „  An der Famill doheem“
	

	
	2 Scouten kommen op d’Bühn, sie sinn doheem  . 1 ( Papp/ Mamm)  kënnt mam Dreckseemer den 2ten geet dohin an hëlt den Eemer of fir en freiwelleg selwer auszedroen    Da schléit e Gong D’Scouten ginn no hannen bei déi grouss Kärz a fänken eng kleng Kärz un an huelen se mat an de Sall.      

Déi 2 Scouten an hire Cheff gin nees an d’Mëtt vun der Bühn.
	

	1 Scout
	 Na also geet doch!
	

	Scoutscheff
	Ech woust guer nëtt dat et sou einfach wier dem Mäerten nozeeiferen. Hei an et huet een mol guer keen  Gezei brauchen futti  ze maachen. 
	

	2 Scout
	A kuck emol wéi hell ass elo am Sall gin. Virdrun war dat dach  nett sou. 
	

	1 Scout
	Majo all Kéiers  wou een eppes Léiwes oder eppes Guddes mëcht, also dem hellege Mäerten seng Viirbild follegt, gëtt d’Welt op der Platz e Bësche méih hell wéi se virdru war.
	

	Scoutscheff
	Dat do kënnt mir dach sou bekannt viir. Dat hun ech dach schon irgendwou gelies.
	

	2 Scout
	Aha, eise Chef fass nees bei de Bicher gelandt.
	

	1 Scout
	Neen, fir eng Kéier huet e Recht. Wees de dann nëtt méih?  Zläscht, wéi mir eise Start bei den Explorer gehollt hun, do huet hien dach aus dem BP sengem Testament viirgelies. An do stung dach dran, datt mir d’Welt sollen e bësche besser zeréckloossen , wéi mir se viirfonnt hun.
	

	Scoutscheff
	Hun ech datt gesoot?
	

	2 Scout
	Majo kloer. Du soots dach, datt mir aus dem Grond express all Dag eng BA solle maachen fir d’Welt méih hell ze maachen. Komesch, lo hun mir probéiert den hellege Mäerten ze verstoen, a sinn beim BP gelandt.  An dobei sinn déi 2 sech secher nie iwert de Wee gelaaft.
	

	1 Scout
	Wann een dat sou kuckt, dann huet de BP d’ BA jo guer nëtt erfonnt. Da war den hellege Märten jo schon vill méih fréih op den Iddie komm.
	

	2 Scout
	Jo, dann war den hellege Mäerten  eigentlech den éischte Scout scho lang virum BP. 
	

	Scoutscheff
	Schléit sein Buch nees op an ereifert sech:  Ah neen Kanner, lo iwerdreiwt dir awer. Datt den Mäerten Scout war dat kann nët sinn. Dat hätt ech dach bestëmmt schons gelies. An dovun steet a mengem Buch hei guer neischt dran.
	

	D’Kanner rësselen de Kapp aginn no hannen während de Rido zougeet.
	























Situatiounsplang:

